
I. TEMBOENG LINGGA.




	Panjeratipoen temboeng lingga mawi ngrangkep aksara, poenika namoeng kabekta saking pakoelinan, oetawi tiroe-tiroe seratan basa Sanskrita, oepaminipoen: ꦕꦶꦠ꧀ꦠ꧈ ꦧꦶꦏ꧀ꦏꦸ꧈ sapanoenggilanipoen. Sarèhning boten wonten goenanipoen, sarta ing sapoenika temboeng: ꦕꦶꦠ꧀ꦠ꧈ ꦧꦶꦏ꧀ꦏꦸ꧈ kaserat: ꦕꦶꦠ꧈ ꦧꦶꦏꦸ꧈ mila temboeng: ꦠꦸꦤ꧀ꦤ꧈ ꦮꦤ꧀ꦤꦶ꧈ ꦧꦤ꧀ꦚꦸ sapanoenggilanipoen, inggih prajogi kaserat: ꦠꦸꦤ꧈ ꦮꦤꦶ꧈ ꦧꦚꦸ꧈ sapanoenggilanipoen.
Seratan: ꦠꦚ꧈ poenika sampoen toeroet kalijan panoenggilanipoen:
ꦩꦸꦤ꧀ꦚ  — ꦩꦸꦚ꧉
ꦢꦺꦴꦤ꧀ꦚ  — ꦢꦺꦴꦚ꧉
Nanging: ꦠꦤ꧀ꦚ꧈ dados: ꦠꦚ꧈ ndadosaken kalintoening pamaos, paseksènipoen temboeng: ꦏꦱ꧈ sanadjan leresing oengelipoen: kā-sā nanging tijang witjanten moengel kå-så; mila temboeng: ꦠꦚ꧈ kedah kaserat: ꦠꦤ꧀ꦚ꧈ soepados boten kalintoe pamaosipoen.
	Temboeg lingga nigang wanda ingkang poerwanipoen legena menga, paketjapanipoen wanda wiwitan waoe

